
Ushbu maqolada oliy taʼlim muassasalarida sifat menejmenti tamoyillariga 

asoslangan kadrlar tayyorlash strategiyasini ishlab chiqish masalasi ilmiy va amaliy 

nuqtai nazardan oʻrganilgan. Taʼlim jarayonida xalqaro va milliy tajribalardan kelib 

chiqib, sifat menejmentining ustunliklari hamda muammolari tahlil qilingan. 

Shuningdek, Oʻzbekiston oliy taʼlim tizimida sifat menejmentini joriy etishning hozirgi 

holati, mavjud toʻsiqlar va ularni bartaraf etish boʻyicha amaliy tavsiyalar ishlab 

chiqilgan. Maqolada mehnat bozori ehtiyojlariga javob beruvchi, raqobatbardosh 

mutaxassislarni tayyorlash uchun sifat menejmentiga asoslangan milliy model taklif 

etilgan. Taʼlim sifatini oshirishda manfaatdor tomonlar bilan samarali hamkorlik, 

innovatsion taʼlim texnologiyalaridan foydalanish va pedagoglar malakasini oshirish 

asosiy yoʻnalishlar sifatida belgilangan. 

Kalit soʻzlar: oliy taʼlim, sifat menejmenti, kadrlar tayyorlash, taʼlim sifatini 

taʼminlash, xalqaro standartlar, ISO 9001, innovatsion texnologiyalar, mehnat bozori 

talablari, taʼlim dasturlari, pedagoglar malakasi, sifat monitoringi, manfaatdor 

tomonlar, milliy model, taʼlim tizimi modernizatsiyasi. 

Аннотация 

В данной статье с научной и практической точки зрения исследуется 

вопрос разработки стратегии подготовки кадров на основе принципов 

управления качеством в высших учебных заведениях. В образовательном 

процессе на основе международного и национального опыта проанализированы 

преимущества и проблемы управления качеством. Также разработано 

современное состояние внедрения менеджмента качества в системе высшего 

образования Узбекистана, существующие препятствия и практические 

рекомендации по их устранению. В статье предлагается национальная модель, 

основанная на управлении качеством подготовки конкурентоспособных 

специалистов, отвечающая потребностям рынка труда. Основными 

направлениями повышения качества образования определены эффективное 

сотрудничество с заинтересованными сторонами, использование 

инновационных образовательных технологий и повышение квалификации 

педагогов. 



№3-SON MART, 2025-YIL  

  

WWW.MARKETINGJOURNAL.UZ  238 

 

   ILMIY, AMALIY VA OMMABOP JURNAL 

 

Ключевые слова: высшее образование, управление качеством, обучение, 

обеспечение качества образования, международные стандарты, ISО 9001, 

инновационные технологии, требования рынка труда, образовательные 

программы, квалификация педагогов, мониторинг качества, заинтересованные 

стороны, национальная модель, модернизация системы образования. 

Abstract 

This аrticlе еxаminеs thе dеvеlоpmеnt оf а pеrsоnnеl trаining strаtеgу bаsеd оn 

thе principlеs оf quаlitу mаnаgеmеnt in highеr еducаtiоn institutiоns frоm а sciеntific 

аnd prаcticаl pоint оf viеw. In thе еducаtiоnаl prоcеss, bаsеd оn intеrnаtiоnаl аnd 

nаtiоnаl еxpеriеncе, thе аdvаntаgеs аnd prоblеms оf quаlitу mаnаgеmеnt аnd thеir 

еliminаtiоn аrе аnаlуzеd.Thе currеnt stаtе оf implеmеntаtiоn оf quаlitу mаnаgеmеnt 

in thе highеr еducаtiоn sуstеm оf Uzbеkistаn, еxisting оbstаclеs аnd prаcticаl 

rеcоmmеndаtiоns fоr thеir еliminаtiоn аrе аlsо dеvеlоpеd. Thе аrticlе prоpоsеs а 

nаtiоnаl mоdеl bаsеd оn quаlitу mаnаgеmеnt оf trаining cоmpеtitivе spеciаlists, 

mееting thе nееds оf thе lаbоr mаrkеt.Thе mаin аrеаs fоr imprоving thе quаlitу оf 

еducаtiоn аrе dеfinеd аs еffеctivе cооpеrаtiоn with stаkеhоldеrs, thе usе оf innоvаtivе 

еducаtiоnаl tеchnоlоgiеs аnd аdvаncеd trаining оf tеаchеrs. 

Kеуwоrds: highеr еducаtiоn, Quаlitу Mаnаgеmеnt, Pеrsоnnеl Trаining, 

Еducаtiоn Quаlitу Аssurаncе, Intеrnаtiоnаl Stаndаrds, ISО 9001, innоvаtivе 

tеchnоlоgiеs, lаbоr mаrkеt rеquirеmеnts, еducаtiоnаl prоgrаms, еducаtоr 

quаlificаtiоns, quаlitу mоnitоring, stаkеhоldеrs, nаtiоnаl mоdеl, еducаtiоn sуstеm 

mоdеrnizаtiоn. 

KIRISH 

Global hamjamiyat oldida turgan asosiy maqsadlardan biri — barqaror iqtisodiy 

va ijtimoiy taraqqiyotga erishishdir. Bu maqsadga erishishda taʼlim sifati muhim rol 

oʻynaydi. Mehnat bozori talablariga mos keladigan yuqori malakali kadrlarni 

tayyorlash hamda samarali taʼlim tizimini shakllantirish ushbu jarayonning asosiy 

omillaridan biridir. 

Xususan, iqtisodiyotning turli sohalari uchun strategik ahamiyatga ega boʻlgan 

mutaxassislarni tayyorlashda oliy taʼlim muassasalari muhim oʻrinda turadi. Chunki 

oliy taʼlim faqat nazariy bilim berish bilan cheklanib qolmasdan, talabalarda amaliy 

koʻnikmalarni shakllantirishi, mustaqil tahlil qilish, muammolarni ijodiy hal etish va 

innovatsion fikrlash qobiliyatini rivojlantirishi lozim. 

Globallashuv va raqobatbardoshlik tobora kuchayib borayotgan bir paytda oliy 

taʼlim sifati milliy taraqqiyotning muhim indikatorlaridan biriga aylanishi tabiiy. Bu 

jarayonda taʼlimning samaradorligini oshirish va taʼlim sifatini boshqarishda 

zamonaviy vositalarni tatbiq etish muhim ahamiyat kasb etmoqda. 

Ayniqsa, oliy taʼlim muassasalarida sifat menejmenti tamoyillarini amalga 

oshirish va shu asosda uzoq muddatli kadrlar tayyorlash strategiyasini ishlab chiqish 

bugungi kundagi ustuvor vazifalardan biridir. Taʼlim tizimiga sifat menejmenti 

tamoyillari joriy etilganda, taʼlim jarayonini tizimli boshqarish, uning sifatini doimiy 

ravishda nazorat qilish va uzluksiz takomillashtirish imkoniyati yaratiladi. Bunday 

yondashuv nafaqat taʼlim muassasasining ichki resurslarini toʻliq safarbar etishga 

yordam beradi, balki mehnat bozori, jamiyat va davlat talablarini inobatga olgan holda 

kadrlar tayyorlash jarayonini yangi bosqichga koʻtaradi. 

Jahon tajribasi shuni koʻrsatadiki, Yaponiya, Janubiy Koreya va Germaniya kabi 

yetakchi davlatlar oliy taʼlim tizimida sifat menejmentini tatbiq etish orqali taʼlim 

jarayonini tizimli boshqarishga erishgan. Ushbu tizim faqat taʼlim mazmuni bilan 

cheklanmay, balki boshqaruv tizimi, professor-oʻqituvchilarning malakasi, taʼlim 

muhiti, infratuzilma hamda axborot resurslarini ham qamrab oladi. Natijada, bu 

yondashuv taʼlimning barqaror rivojlanishini taʼminlovchi asosiy omillardan biriga 

aylangan. 

Taʼlim sifatini oshirish masalasi Oʻzbekiston Respublikasida ham davlat siyosati 

darajasiga koʻtarilgan boʻlib, soʻnggi yillarda oliy taʼlim muassasalarida sifat 

boshqaruvini rivojlantirishga qaratilgan huquqiy va tashkiliy islohotlar amalga 

oshirilmoqda. Xususan, taʼlim sifatini boshqarish boʻyicha ichki nazorat tizimlarini 

shakllantirish, xalqaro taʼlim standartlariga moslashtirish, ish beruvchilar bilan 

hamkorlikni mustahkamlash hamda taʼlim jarayoniga innovatsion pedagogik va 

menejment texnologiyalarini joriy etish yoʻnalishlarida keng qamrovli ishlar olib 

borilmoqda. 

Shuni taʼkidlash kerakki, oliy taʼlim tizimida hali sifat menejmentiga asoslangan 

strategiyani toʻliq holda ishlab chiqish va uni amalga oshirish jarayoni yoʻlga 

qoʻyilmagan. 

Oʻzbekistonda olib borilayotgan taʼlim islohotlarining natijadorligini oshirish va 

oliy taʼlim muassasalarining raqobatbardoshligini mustahkamlash maqsadida sifat 

menejmentining zamonaviy vositalaridan foydalanish hamda shu orqali kadrlar 

tayyorlash tizimini tubdan isloh qilish muhim ahamiyat kasb etadi. 

Sifat menejmenti asosida ishlab chiqilgan kadrlar tayyorlash strategiyasi oliy 

taʼlim muassasalarida strategik boshqaruvga tizimli yondashuvni shakllantirib, taʼlim 

jarayonini rejalashtirish, tashkil etish, baholash va takomillashtirish uchun ishonchli 

mexanizm vazifasini bajaradi. 

Shu jihatdan olib qaraganda, oliy taʼlim muassasalarida sifat menejmenti 

tamoyillari asosida kadrlar tayyorlash strategiyasini ishlab chiqish ilmiy-nazariy, 

amaliy va innovatsion ahamiyatga ega boʻlgan muhim vazifalardan biri hisoblanadi. 

Bu strategiya nafaqat oliy taʼlim muassasalarining ichki rivojlanishiga turtki beradi, 

balki taʼlim tizimi va mehnat bozori oʻrtasida samarali integratsiyani shakllantirishga 

yordam beradi. 

Agar oliy taʼlim tashkilotlari tomonidan strategik maqsadlar aniq belgilanib, 

sifat menejmenti asosida tizimli dastur va rejalar ishlab chiqilsa, taʼlim sifatini tubdan 

yaxshilash hamda jahon taʼlim makonida munosib oʻrin egallashga erishish mumkin. 

Bugungi kunda oliy taʼlim tizimi jahon ilmiy-innovatsion makoniga 

integratsiyalashuv jarayonida tubdan yangilanib, raqobatbardosh kadrlar tayyorlashga 

yoʻnaltirilmoqda. Bu jarayonda taʼlim sifatini doimiy ravishda oshirish hamda 

zamonaviy mehnat bozori talablariga mos mutaxassislar yetishtirish asosiy 

vazifalardan biri hisoblanadi. 

Xalqaro tajriba esa taʼlim sifatini kafolatlash va boshqarishda sifat menejmenti 

tamoyillarini joriy etish samarali usul ekanligini koʻrsatmoqda. Sifat menejmenti 

nafaqat taʼlim jarayonini nazorat qilish, balki uni tizimli ravishda takomillashtirish, 

barcha ishtirokchilar oʻrtasida samarali hamkorlikni yoʻlga qoʻyish hamda har bir 

bosqichda shaffoflik va hisobdorlikni taʼminlash demakdir. 

Oliy taʼlim muassasalarida sifat menejmenti tamoyillarini tatbiq etish orqali 

kadrlar tayyorlash tizimini yangi bosqichga koʻtarish mumkin. Bu esa nafaqat taʼlim 

muassasalari, balki ish beruvchilar, talabalar hamda jamiyat manfaatlariga ham mos 

keladi. 

Globallashgan mehnat bozorida zarur boʻlgan malaka va koʻnikmalar yil sayin 

oʻzgarib ortib bormoqda. Bu jarayonda texnologik inqiloblar, raqamli transformatsiya, 

innovatsion iqtisodiyot, tadbirkorlik va startap madaniyati asosiy oʻrin tutmoqda. 

Oliy taʼlim muassasalari esa faqat nazariy bilim berish bilan cheklanmay, balki 

talabalarga hayotiy koʻnikmalarni singdirish, kreativ va tanqidiy fikrlashni 

rivojlantirish, koʻp tillilik hamda raqamli savodxonlikni mustahkamlashga alohida 

eʼtibor qaratishi lozim. Ushbu maqsadlarga erishish uchun taʼlim jarayonini xalqaro 

standartlarga mos ravishda tashkil etish, jumladan, ISO 9001 sifat menejmenti tizimi 

talablarini joriy etish muhim ahamiyat kasb etadi. 

Shuningdek, mazkur mavzuning milliy miqyosdagi dolzarbligini Oʻzbekiston 

Respublikasi Prezidentining taʼlim sifatini oshirishga qaratilgan bir qator farmon va 

qarorlari ham koʻrsatadi. 

Xususan, Oʻzbekiston Respublikasi Prezidentining 2019-yil 8-oktyabr PF-5847-

son “Oʻzbekiston Respublikasi oliy taʼlim tizimini 2030-yilgacha rivojlantirish 

konsepsiyasini tasdiqlash toʻgʻrisida”gi Farmonida1 taʼlim sifatini baholash boʻyicha 

milliy tizimni shakllantirish, oliy taʼlim muassasalarini reyting asosida baholash hamda 

ularning xalqaro reytinglarda munosib oʻrin egallashini taʼminlash asosiy ustuvor 

yoʻnalishlar sifatida belgilangan. 

Shu bois, oliy taʼlim muassasalarida sifat menejmenti tamoyillari asosida kadrlar 

tayyorlash strategiyasini ishlab chiqish nafaqat taʼlim sifatini oshirish, balki milliy 

taʼlim tizimini xalqaro standartlarga moslashtirish hamda global mehnat bozorida 

raqobatbardosh mutaxassislar tayyorlash yoʻlidagi eng muhim bosqichlardan biri 

sanaladi. 

Bundan tashqari, oliy taʼlim muassasalarida sifat menejmenti tamoyillari asosida 

kadrlar tayyorlash boʻyicha milliy modelni ishlab chiqish va uni amaliyotga joriy etish 

nafaqat taʼlim tizimi, balki iqtisodiyotning barcha sohalari uchun ham strategik 

ahamiyatga ega. Chunki sifatli taʼlim — yuqori malakali mehnat resurslarini 

shakllantirishning asosiy omilidir. 

Shu jihatdan olib qaraganda, ushbu mavzuning ilmiy va amaliy ahamiyati juda 

katta boʻlib, u zamonaviy ijtimoiy-iqtisodiy taraqqiyotning ustuvor yoʻnalishlaridan 

biri hisoblanadi. 

 
1 Oʻzbekiston Respublikasi Prezidentining 2019-yil 8-oktyabr PF-5847-son “Oʻzbekiston Respublikasi oliy taʼlim 

tizimini 2030-yilgacha rivojlantirish konsepsiyasini tasdiqlash toʻgʻrisida”gi Farmonida https://lex.uz/docs/-4545884 

АDАBIУОTLАR SHARHI 

Oliy taʼlim muassasalarida sifat menejmenti tamoyillarini joriy etish va shu 

asosda kadrlar tayyorlash strategiyasini ishlab chiqish masalasi xalqaro va milliy 

darajada yetarlicha tadqiq etilgan boʻlsa-da, ushbu yoʻnalish boʻyicha ilmiy manbalar 

tahlili shuni koʻrsatadiki, mavjud yondashuvlar koʻpincha umumiy tavsiyalar bilan 

cheklanib qolgan yoki muayyan mamlakat sharoitiga moslashtirilgan modellarni oʻz 

ichiga olgan. Natijada, har bir mamlakatning taʼlim tizimiga xos milliy xususiyatlar, 

taʼlim anʼanalari va kadrlar tayyorlashdagi real ehtiyojlar toʻliq qamrab olinmagan. 

Xalqaro tadqiqotlar tahliliga yuzlaniladigan boʻlsa, Uilyam Edvards Deming 

tomonidan ishlab chiqilgan 14 tamoyil butun dunyoda taʼlim sifatini oshirishda keng 

qoʻllanilgan [2]. Demingning asosiy gʻoyasiga koʻra, taʼlim sifatini taʼminlashda 

doimiy takomillashtirish falsafasi muhim oʻrin tutadi. Biroq tanqidiy nuqtai nazardan 

qaralganda, ushbu tamoyillar asosan sanoat va ishlab chiqarish sohalariga mos kelib, 

taʼlim kabi ijtimoiy tizimning oʻziga xos jihatlarini toʻliq aks ettirmaydi. Shuning 

uchun ularni taʼlim sohasiga toʻgʻridan-toʻgʻri joriy etishda turli moslashtirishlar zarur 

boʻladi. 

Jozef Juran sifatni boshqarishda rejalashtirish, nazorat va takomillashtirish kabi 

uchta asosiy yoʻnalishni ilgari surgan. Ushbu yondashuv aniq mantiqiy izchillikka ega 

boʻlib, taʼlim jarayonida ham samarali qoʻllanishi mumkin [3]. Biroq, Juran modeli 

tanqidiy nuqtai nazardan qaralganda, taʼlimdagi ijodiy jarayonlar, talabalarning 

individual rivojlanishi hamda taʼlim muhitining barcha jihatlarini toʻliq qamrab 

olmaydi. Oliy taʼlim jarayoni faqatgina reglament va nazorat bilan cheklanmasligi, 

balki pedagogik innovatsiyalar, akademik erkinlik va ilmiy tadqiqotlar bilan uygʻun 

ravishda rivojlanishi lozim. 

Sifat menejmenti sohasidagi taniqli mutaxassislardan biri — Filip Krosbi “Sifat 

— bu bepul” degan shior ostida sifatni boshqarishning iqtisodiy samaradorligiga 

alohida eʼtibor qaratgan. U taʼlim jarayonida asosiy vazifa sifatida xatolarni oldini olish 

va sifat madaniyatini shakllantirishni koʻrsatadi [4]. Biroq, ushbu yondashuvning 

cheklovchi jihati shundaki, taʼlim sohasida har qanday xatoni sifatsizlik deb hisoblash 

toʻgʻri emas. Baʼzan taʼlim jarayonidagi xatolar ijodiy tajriba orttirish yoki yangi 

yondashuvlarni kashf etishga turtki boʻlishi mumkin. Shu sababli, Krosbi yondashuvi 

taʼlimning oʻziga xos xususiyatlariga toʻliq mos kelmaydi. 

ISO 9001:2015 standarti taʼlimdagi sifatni boshqarishda amaliyotda keng tatbiq 

etilmoqda. Taʼlim jarayonini boshqarish uchun bu universal platforma sifatida tavsiya 

etiladi. Biroq, tanqidiy nuqtai nazardan qaralganda, ushbu standart turli sohalarga 

moʻljallangani sababli taʼlim tizimi uchun yetarli darajada moslashtirilmagan [5]. 

Xususan, ushbu standartda taʼlim jarayonidagi akademik erkinlik, ijodiy yondashuvlar 

va noyob taʼlim anʼanalari kabi omillar inobatga olinmagan. Shuning uchun ISO 9001 

tamoyillarini oliy taʼlim tizimiga joriy etishda ularni maxsus moslashtirish va milliy 

taʼlim muhitiga integratsiya qilish zarur. 

UNESCOning 1998-yildagi “XXI-asr oliy taʼlimining global deklaratsiyasi” 

(UNESCO, 1998) taʼlim sifatini taʼminlashda shaffoflik, innovatsion yondashuvlar va 

xalqaro hamkorlikka urgʻu beradi. Ushbu deklaratsiya global nuqtai nazardan muhim 

boʻlsa-da, unda har bir mamlakatning milliy taʼlim anʼanalari va kadrlar tayyorlash 

ehtiyojlari yetarli darajada inobatga olinmagan [6]. Masalan, rivojlanayotgan 

mamlakatlarda taʼlim sifatiga taʼsir etuvchi infratuzilma muammolari va moliyaviy 

taʼminot masalalari deklaratsiyada yetarlicha yoritilmagan. 

Milliy tadqiqotlarga yuzlanadigan boʻlsak, M. Abdullayeva va A. Karimovlar 

tomonidan Oʻzbekiston oliy taʼlim tizimida sifat menejmenti tamoyillarini tatbiq 

etishning amaliy tarkiblari oʻrganilgan [7]. Mualliflar taʼlim sifatini taʼminlash uchun 

milliy modelni ishlab chiqish va uni ISO standartlari bilan integratsiya qilish zarurligini 

taʼkidlaydi. Biroq, ushbu tadqiqotda taʼlim jarayonidagi innovatsion pedagogik 

texnologiyalar hamda raqamli transformatsiya masalalariga yetarlicha eʼtibor 

qaratilmagan. 

N. A. Ochilovlar oʻz tadqiqotlarida taʼlim dasturlarini sifatli shakllantirish va 

baholash mexanizmini takomillashtirishga alohida eʼtibor qaratadi. Uning ishlarida 

taʼlim sifatini taʼminlashda oʻqituvchilarning kompetensiyasini oshirish, moddiy-

texnik bazani mustahkamlash kabi omillar muhim jihatlar sifatida qayd etilgan. Biroq 

bu tadqiqotlar asosan taʼlim jarayonining ichki sifatini yaxshilashga qaratilgan boʻlib, 

mehnat bozori bilan uzviy bogʻliqlik darajasiga yetarlicha eʼtibor berilmaganligini 

kuzatish mumkin. 

Xulosa qilib aytish mumkinki, xalqaro va milliy adabiyotlar tahlili orqali oliy 

taʼlim tashkilotlarida sifat menejmenti tamoyillarini joriy etish uchun yagona universal 

model mavjud emasligini koʻrsatadi. Har bir mamlakat oʻzining taʼlim anʼanalari, 

iqtisodiy, madaniy va ijtimoiy xususiyatlarini hisobga olib, milliy sifat boshqaruv 

tizimini yaratishi lozim. Xalqaro standartlarning toʻgʻridan-toʻgʻri tatbiq etilishi esa 

koʻpincha muvofiqlik muammolari va moslashish qiyinchiliklarini keltirib chiqarishi 

mumkin. 

MЕTОDОLОGIУА 

Ushbu ilmiy maqolada oliy taʼlim muassasalarida sifat menejmenti tamoyillari 

asosida kadrlar tayyorlash strategiyasini ilmiy tahlil qilish va ishlab chiqish jarayonida 

qiyosiy tahlil, statistik maʼlumotlarni oʻrganish, iqtisodiy taqqoslash, mantiqiy tahlil, 

ilmiy abstraksiyalash, analiz va sintez, shuningdek induksiya va deduksiya usullaridan 

keng foydalanilgan.  

TАHLIL VА NАTIJАLАR 

Oʻzbekiston oliy taʼlim tizimi soʻnggi yillarda tub islohotlarni boshdan 

kechirmoqda. Xususan, taʼlim sifatini oshirish, sifat monitoringini yoʻlga qoʻyish va 

xalqaro tajribalarni joriy etish borasida bir qator chora-tadbirlar amalga oshirilmoqda. 

Biroq, oʻtkazilgan tahlillar shuni koʻrsatmoqdaki, sifat menejmenti tamoyillari koʻp 

hollarda faqat formal tusda boʻlib, uning taʼlim jarayoniga real taʼsiri cheklangan. 

1-jadvaldan koʻrinib turibdiki, mavjud muammolar orasida moliyaviy resurslar 

yetishmovchiligi yetakchi oʻrinda turib, bu holat 65 foizni tashkil etadi. Bu esa sifat 

nazorati va taʼlim tizimining uzluksiz takomillashtirilishi uchun alohida moliyaviy 

mablagʻ ajratilmayotgani katta toʻsiq boʻlib qolmoqda. Sifat menejmenti 

samaradorligini oshirish uchun davlat va xususiy sektor investitsiyalarini jalb etish 

muhim ahamiyat kasb etadi. 

Malakali kadrlar yetishmovchiligi (58%) esa sifat menejmenti sohasi boʻyicha 

tajribali mutaxassislarning yetishmasligi tufayli jarayonlarning samarali 

boshqarilishiga toʻsqinlik qilmoqda. Ushbu muammoni bartaraf etish uchun sifat 

menejmenti boʻyicha malaka oshirish kurslari va maxsus taʼlim dasturlarini 

rivojlantirish va kengaytirish lozim. 

Sifat madaniyatining pastligi 53 foizni tashkil etadi va koʻrinib turibdiki, 

aksariyat taʼlim muassasalarida sifat menejmenti faqat nazorat jarayoni sifatida qabul 

qilinmoqda. Aslida esa, sifat madaniyati doimiy rivojlanish va jarayonlarni 

takomillashtirish tamoyillariga asoslangan tizimli yondashuv boʻlishi lozim. 

Ish beruvchilar bilan aloqaning qoniqarli emasligi (48%) esa talabalar va 

ularning kelajakdagi ish beruvchilari oʻrtasida yetarli darajada hamkorlik yoʻlga 

qoʻyilmaganidan dalolat beradi. Bu esa kadrlar tayyorlash jarayoni mehnat bozori 

ehtiyojlariga toʻliq mos kelmayotganligini koʻrsatadi. Ushbu muammoni bartaraf etish 

uchun universitetlar va ish beruvchilar oʻrtasida samarali hamkorlik mexanizmlarini 

shakllantirish muhimdir (1-jadval). 

1-jаdvаl 

Sifаt mеnеjmеnti tаmоуillаrini jоriу еtishdаgi muаmmоlаr1 
Muаmmоlаr Hissаsi (%) Izоh 

Mоliуаviу rеsurslаr 

уеtishmоvchiligi 

65% Sifаt nаzоrаtigа аlоhidа budjеt 

аjrаtilmауdi 

Mаlаkаli kаdrlаr уеtishmоvchiligi 58% Sifаt mеnеjmеnti bо‘уichа 

еkspеrtlаr уеtishmауdi 

Sifаt mа’dаniуаti pаstligi 53% Sifаtni tа’minlаsh fаqаt nаzоrаt dеb 

qаbul qilinаdi 

Ish bеruvchilаr bilаn zаif аlоqа 

mаvjudligi 

48% Fikr-mulоhаzаlаr mеxаnizmi 

ishlаmаgаn 

Jаhоn stаndаrtlаrigа intеgrаtsiуа 

pаst 

44% Xаlqаrо tаjribа о‘rgаnish 

chеklаngаn 

 

Sifat menejmenti madaniyati shakllanmaganligi tizimli muammo hisoblanadi. 

Ish beruvchilar va taʼlim muassasalari oʻrtasidagi aloqaning yoʻqligi talab va taklif 

oʻrtasida nomutanosiblikka olib kelmoqda. 

Sifat menejmenti boʻyicha oʻqituvchi va maʼmuriy xodimlar uchun maxsus 

treninglar hamda malaka oshirish kurslari yetarli emas. 

Sifat menejmenti asosida kadrlar tayyorlashning milliy modeli 

Oʻzbekiston sharoitida sifat menejmenti tamoyillarini tatbiq etish orqali kadrlar 

tayyorlashning milliy modeli taklif etildi (1-rаsm). 

Oliy taʼlim tashkilotlarida sifat menejmenti tamoyillari asosida kadrlar 

tayyorlash milliy modeli mehnat bozorining ehtiyojlarini asosiy eʼtiborga oladi. Barcha 

jarayonlar milliy sifat siyosati asosida uygʻunlashtiriladi. Taʼlim sifatini taʼminlashda 

 
1 Muallif ishlanmasi 

esa doimiy monitoring, oʻqituvchilarning malakasini oshirish hamda innovatsion 

texnologiyalar muhim omillar sifatida namoyon boʻladi. 

 

 

 

 

 

                                                       
 

 

 
                      

                            
1-rasm. Оliу tа’lim tаshkilоtlаridа sifаt mеnеjmеnti tаmоуillаri аsоsidа 

kаdrlаr tаууоrlаsh milliу mоdеli1 

Sifat menejmenti tamoyillarini tatbiq etishda eng asosiy bosqich — natijalarni 

tahlil qilish va doimiy monitoring olib borishdir. Buning uchun maxsus koʻrsatkichlar 

ishlab chiqilishi kerak. 

• Oʻquv dasturlarining sifati (85%) — eng muhim indikator. Mehnat bozori 

talablariga mos keladigan oʻquv dasturlari taʼlim sifatining asosiy omili sanaladi. Bu 

esa bitiruvchilarning amaliy koʻnikmalarini rivojlantirishga yoʻnaltirilishi lozimligini 

koʻrsatadi. 

• Pedagoglarning malakasi (78%) — taʼlim sifatini belgilovchi omil. 

Zamonaviy metodikalar va innovatsion yondashuvlarni qoʻllay oladigan pedagoglar 

taʼlim jarayonining samaradorligini oshiradi. Bu esa talabalar bilim darajasiga bevosita 

taʼsir koʻrsatadi. 

• Moddiy-texnik taʼminot (72%) — texnologik imkoniyatlar. Taʼlim 

muassasalarining ilgʻor texnologiyalar bilan taʼminlanishi nazariy va amaliy bilimlarni 

mustahkamlashga yordam beradi. 

• Ish beruvchilarning fikri (74%) — bitiruvchilarning tayyorgarlik darajasi. 

Ish beruvchilar taʼlim sifatining asosiy baholovchilaridan biri boʻlib, ularning fikri 

bitiruvchilarning kasbiy malakasini aniqlashda muhim ahamiyatga ega. 

• Talabalar qoniqish darajasi (66%) — taʼlim jarayonining shaffofligi. 

Talabalar taʼlim sifati va sharoitlar boʻyicha oʻz fikrini bildirish imkoniyatiga ega 

 
1 Muallif ishlanmasi 

boʻlishi tizimning ochiqligini taʼminlashda muhimdir. Ushbu indikatorning nisbatan 

pastligi esa shaffoflikni oshirish va talabalar ehtiyojlariga koʻproq eʼtibor qaratish 

zarurligini koʻrsatadi (2-jаdvаl). 

 

2-jаdvаl 

Оliу tа’lim jаrауоni sifаtini bаhоlаsh indikаtоrlаri1 
Tа’sir еtuvchi indikаtоr Аhаmiуаt dаrаjаsi (%) Аmаliу аhаmiуаti 

О‘quv dаsturlаri sifаtliligi 85% Mеhnаt bоzоri tаlаblаrigа 

mоsligi 

Pеdаgоglаr kоmpеtеnsiуаsi 78% Zаmоnаviу mеtоdikаlаrni 

qо‘llаsh dаrаjаsi 

Mоddiу-tеxnik bаzа 72% Tеxnоlоgik imkоniуаtlаr 

Ish bеruvchilаr fikri 74% Bitiruvchilаrning tаууоrgаrlik 

dаrаjаsi 

Tаlаbаlаr qоniqish dаrаjаsi 66% Tа’lim jаrауоnining оchiqligi 

vа shаffоfligi 

Baholash indikatorlari mehnat bozoriga moslashuvchanlik, innovatsion 

yondashuv va talabalar qoniqishini birlashtirgan holda shakllantirilishi kerak. Bu 

indikatorlar asosida sifatning real holatini oʻrganib borish va kamchiliklarni oʻz vaqtida 

bartaraf etish mexanizmi yaratiladi. 

XULOSA VA TAKLIFLAR 

Oliy taʼlim tashkilotlarida sifat menejmenti tamoyillari asosida kadrlar 

tayyorlash strategiyasini ishlab chiqish bugungi kunda milliy taʼlim tizimini isloh 

qilishning eng muhim yoʻnalishlaridan biriga aylamoqda. Chunki globallashuv va 

texnologik inqilob sharoitida raqobatbardosh kadrlar tayyorlash faqatgina nazariy 

bilim berish bilan cheklanmasdan, balki butun taʼlim tizimini sifatni taʼminlashning 

innovatsion modellari asosida qayta tashkil etishni taqozo etmoqda. 

Tahlillar shuni koʻrsatadiki, Oʻzbekiston oliy taʼlim tizimida sifat menejmenti 

tamoyillari faqat ayrim tashkilotlarda rasmiy tarzda joriy etilgan boʻlib, ularning 

samaradorligi hali yetarlicha yuqori emas. Sifat boshqaruvi tizimi koʻp hollarda faqat 

hujjatlashtirish bilan cheklanib, taʼlim jarayonining real sifatini oshirishga yetarlicha 

taʼsir koʻrsatmayapti. Bu esa xalqaro standartlarga toʻlaqonli moslashish, milliy taʼlim 

tizimining xalqaro maydondagi raqobatbardoshligini taʼminlash yoʻlidagi katta 

toʻsiqlardan biri boʻlib qolmoqda. 

Shuningdek, kadrlar tayyorlash strategiyasini ishlab chiqishda sifat menejmenti 

tamoyillariga tayangan holda, taʼlim jarayonining barcha ishtirokchilari — davlat 

organlari, oliy taʼlim muassasalari, talabalar, ota-onalar, ish beruvchilar va keng 

jamoatchilik manfaatlarini uygʻunlashtirish juda muhim. Mehnat bozori bilan uzviy 

aloqa oʻrnatish, taʼlim dasturlarini real iqtisodiyot ehtiyojlari bilan moslashtirish, 

bitiruvchilarning kasbiy kompetensiyalarini doimiy monitoring qilish strategik 

ahamiyatga ega. 

 
1 Muallif ishlanmasi 

Oliy taʼlim tashkilotlarida sifat menejmenti tamoyillari asosida kadrlar 

tayyorlash strategiyasini ishlab chiqishda quyidagilarni amalga oshirish lozim: 

• Sifat menejmentining milliy modeli ishlab chiqilishi kerak. Bu model xalqaro 

standartlar talablarini inobatga olgan holda, milliy taʼlim anʼanalari va iqtisodiy-

ijtimoiy sharoitlarga moslashtirilgan boʻlishi zarur. Bu modelda taʼlim jarayonidagi 

doimiy takomillashtirish, shaffof baholash, innovatsiyalarni keng joriy etish va 

manfaatdor tomonlar fikrini tizimli oʻrganish asosiy oʻrinni egallashi lozim. 

• Sifat madaniyatini shakllantirish — bu faqatgina maʼmuriy vazifa emas, balki 

oliy taʼlim muassasasining butun faoliyatini qamrab oluvchi strategik jarayon boʻlishi 

kerak. Har bir pedagog, har bir talaba taʼlim sifati uchun masʼuliyat his qilishiga 

erishish — sifatli taʼlim muhitining eng muhim asosidir. 

• Ish beruvchilar bilan hamkorlik mexanizmini qayta koʻrib chiqish talab 

etiladi. Bu jarayonda ish beruvchilar faqat kuzatuvchi emas, balki taʼlim jarayonini 

shakllantirishda faol ishtirokchiga aylanishi lozim. Taʼlim dasturlarini ishlab chiqish, 

talabalarni amaliyotga jalb qilish, bitiruvchilarga qoʻyiladigan zamonaviy talablarni 

belgilash kabi yoʻnalishlarda ish beruvchilarning ishtirokiga alohida eʼtibor qaratish 

kerak. 

• Sifat monitoringi tizimida talabalar fikrini oʻrganish va baholash amaliyotini 

institutsional darajaga koʻtarish lozim. Zamonaviy sifat menejmentida “mijozlarning 

qoniqish darajasi” eng muhim indikatorlardan biri hisoblanadi. Oliy taʼlimda esa bu 

indikator talabalar, bitiruvchilar va ularning ota-onalari fikri asosida shakllanishi zarur. 

• Pedagoglarning sifat menejmenti boʻyicha kompetensiyalarini oshirish 

ustuvor vazifa boʻlishi kerak. Chunki taʼlim sifati, avvalo, oʻqituvchi salohiyatiga 

bogʻliq. Har bir pedagog sifat menejmentining zamonaviy yondashuvlarini bilishi va 

oʻz faoliyatida tatbiq eta olishi lozim. 

• Innovatsion taʼlim texnologiyalari va raqamli platformalardan foydalanish 

sifatni oshirishning muhim omilidir. Masofaviy taʼlim, onlayn kurslar, interaktiv taʼlim 

vositalari taʼlim jarayonini shaffof, samarali va manzilli qilish imkonini yaratadi. 

• Mehnat bozori talablarini muntazam oʻrganish va ularni taʼlim dasturlariga 

joriy etish mexanizmini shakllantirish zarur. Bu jarayonda sohaviy kengashlar, 

sektorlar kesimidagi ekspert guruhlar, klasterlarning faol ishtirokini taʼminlash zarur. 

Oliy taʼlim tashkilotlarida sifat menejmenti tamoyillari asosida kadrlar 

tayyorlash strategiyasini ishlab chiqish — bu faqatgina taʼlim sifatini yaxshilashga 

qaratilgan tashabbus emas. Bu, avvalo, mamlakatning innovatsion taraqqiyoti, milliy 

iqtisodiyot raqobatbardoshligini oshirish va yuqori malakali, xalqaro standartlarga 

javob beradigan kadrlar tayyorlash boʻyicha uzluksiz va strategik jarayondir. Oliy 

taʼlim tizimining barqaror rivojlanishi uchun sifat menejmentiga asoslangan, ilgʻor 

xalqaro tajribalardan samarali foydalanilgan va milliy taʼlim anʼanalari bilan 

uygʻunlashgan tizimni yaratish — bugungi kun talabi va strategik zaruratdir. 

